
30 Augustus 2015 
 

OGGENDDIENS: Ds. Karel  
 
Skriflesing: Genesis 49:1-28 
Fokus: Genesis 49:1-4 
Tema: Ruben: Die gevolge van sonde 
bring reuse tot `n val. 
 
Vir die volgende paar weke gaan ons stil 
staan by Genesis 49:1-28. Ons gaan saam 
kyk na hoe Jakob sy seuns geseën het én 
wat toe van die verskillende seuns/stamme 
geword het. 
Reeds by Ruben leer ons `n seer les - 
sonde het gevolge en daardie gevolge 
moet gedra word.  Ons weet in die tyd van 
die Ou Testament het God sy volk gestraf 
vir hulle sonde - in Jesus Christus is dit vir 
ons weg geneem.  MAAR net soos in die 
Ou Testament bly die gevolge van die 
sonde daar en moet ons daarmee saam 
leef. 
Kom ons gaan vind uit hoe dit in Ruben se 
lewe duidelik geword het en wat ons, deur 
die genade van die Here, kan doen om dit 
te verhoed.  
 
Vooraf sang 
Psalm 89-2: 8, 9 en Psalm 25-2: 2, 3, 4 
 
Ontmoetingsdiens 
Intreelied: Lied 159:1; Votum; Seën;  
Loflied Lied 207: 1, 2, 3; Geloofsbelydenis 
  
 
 
 

Verootmoedigingsdiens 
Wet Eksodus 20:12 en Sondag 39; 
Antwoord op die wet: Sing Sb. 9-1: 7, 10, 
11; Gebed 
  
Woorddiens 
Skriflesing; Sing Ps. 34-1: 6; Woordver-
kondiging 
  
Antwoorddiens 
Stilgebed; Gebed; Liefdegawes;  Gebed vir 
Bediening na Buite; Slotsang Lied 203: 1, 
3, 4; Seën;  Amenlied Sb. 13-3. 
 
 

AANDDIENS: Ds. Piet 
 

Skriflesing: 1 Petrus 1: 14 - 21 
Teks: 1 Petrus 1: 17 - 21 
Tema: Drie briefies in my reistas: God rig 
jou emosies (hart) sodat jy heilig kan lewe.  
 
Ons het verlede keer gehoor dat ons ons 
verstand moet gebruik om die waarhede 
wat God in ons reistas ingepak het, te 
gebruik om heilig te lewe. (Wie kan nog die 
sewe waarhede onthou?) 
 
Die Here spreek egter ook ons emosies 
(hart) aan om ons te lei om heilig te lewe 
op ons reis as vreemdelinge deur hierdie 
wêreld. Hoe lekker is dit nie as jy alleen op 
reis is en skielik ontdek jy in jou reistas „n 
briefie wat jou eggenoot of kinders vir jou in 
die tas weggesteek het nie. Jy verlang 

sommer baie en die emosies loop hoog! Jy 
wil so gou as moontlik weer by hulle wees. 
 
Dit is presies wat God in verse 17 - 21 
doen: Hy herinner my aan ons verhouding 
met mekaar en aan sy liefde vir ons. Hy 
roer met sy briefies die liefde in my hart 
sodat ek gewillig is om heilig vir Hom te 
lewe. Om my lewe so te verander dat 
mense God in my kan raaksien. Maar Hy 
herinner my ook dat ek na Hom oppad is 
sodat ek na die ontmoeting kan uitsien. 
  
Vooraf sang 
Lied 334: 1, 2, 3, 4 en Lied 428: 1, 2, 4 
  
Ontmoetingsdiens 
Intreelied: Lied 514: 1; Votum; Groetseën; 
Loflied: Lied 464: 1,3,4; Gebed 
  
Woorddiens 
Skriflesing; Sing Sb. 12-4: 1, 2, 3; 
Woordbediening 
  
Antwoorddiens 
Gebed; Bevestiging van ouderling Tom 
Larney; Sing Ps. 134 - 2: 2; Liefdegawe; 
Sing Lied 585: 1, 2, 3; Seën; Amenlied  
Sb. 13 - 2. 
 

MEELEWING   
● Mariana Plotz (Groep 27 - 082 456 8023) 

se pa is Donderdagoggend oorlede. Ons 

bid haar en Walter die Here se troos toe.  

● Tannie Kosie Kruger (Groep 2 - 082 359 

4474) is terug in Potchefstroom 

Hospitaal. Hulle het besluit om nie „n 

pasaangeeër in te sit nie. Die dokters het 

nou weer anders besluit en eerskomende 

Donderdag word haar been net onder die 

knie afgesit as gevolg van die gangreen. 

Sy is egter baie verswak.     

● Oubaas Boltman (Groep 11 - 082 554 

9731) is nog steeds in die ISE van 

Krugersdorp Privaat Hospitaal. Dit gaan 

glad nie goed met hom nie.  

● Oom Gerrit Schoonhoven (Groep 5 - 082 

837 2622) het geval en sy arm gebreek. 

Hy het Donderdag „n operasie in 

Medikliniek ondergaan om dit te heg.  

● Sterkte aan al ons matrikulante (en hulle 

ouers) wat besig is met rekordeksamen. 
 

Ons bid dat die Here spoedig beterskap, 
herstel en troos sal gee. 

 
 

ONS DINK OOK AAN DIE VOLGENDE 

LIDMATE WAT SUKKEL MET SIEKTE 

OF SWAK GESONDHEID 

Srs Sannie Reyneke, Filina Coetsee, 

Marianne Kruger, Bettie Ras, Janet vd 

Walt, Hester Buys, Kosie Kruger, Therina 

vd Westhuizen, Isak vd Walt, Sam en Lina 

Bezuidenhout en br Fanie Bezuidenhout. 

 
BAIE GELUK 

● Earnest en Loretha de Vries se dogter, 

Anes is die 22ste Augustus getroud met 

Neil Harris! Baie geluk! 

● JD Aucamp is die afrigter van die SA 

0/19 meisies onderwaterhokkie span.  

Hulle het tydens die afgelope 

Wêreldkampioenskappe in Spanje 

GOUD gewen en as Wêreldkampioene  

teruggekeer!  

● Amonè Delport het Noordwes A-span 

gehaal vir landloop, sy neem die 12de 

September aan die SA‟s deel. 

● Janus Kruger het baie goed gedoen in 

die SA Perdry kampioenskappe en 

verskeie pryse en eerste plekke behaal. 

ONDERSTEUNING VIR SIEKES 
Vir ondersteuning of besoeke deur die 
hospitaalbesoeke-diensgroep, skakel 
hierdie week vir:  
siekes@oosdoppers.co.za of  
Hendrik vd Walt (079 022 2526) 
 
SOSIALE MEDIA VIR ONS GEMEENTE: 

Webblad:  www.oosdoppers.co.za 
Facebook:  www.facebook.com/oosdoppers 

Ons wil ook graag „n vriendelike versoek 
rig, dat u nie op die gemeente se 
elektroniese sms-stelsel terug antwoord 
nie,  maar asb die kerkkantoor bel of e-pos 
stuur, aangesien dit „n rekenaar-sms is. 
 

AFKONDIGINGS 
Vandag 
09:00 Gebedsgroep 
09:30 Oggenddiens 
 Tee en Koffie 
 Kleuterbediening 
          Katkisasie Les 20 
16:00 Diakonievergadering en verslae  
18:00 Aanddiens 
 
Maandag 
17:15 Katkisasie Gr 11 
 
Dinsdag 
06:00 Manne Ondersteuningsgroep 
16:30 Katkisasie Gr 8 
 
Woensdag 
Kerkkantoor is vandag gesluit 
08:30 Bybelstudie 
17:15 Katkisasie Gr 9 en Gr 10 
18:30 Gebed- en Ondersteuning 
19:00 Bybelstudie 
 

SAKE VAN DIE 
BEDIENINGSDIENSGROEP 

1. Daar is nog 3 vakante groepe wat 

ouderlinge dienswerk ontbeer. Ons 

versoek lidmate om name vir die 

dienswerk van ouderling by die skriba in 

te handig en ook voorbidding vir die 

roeping van ouderlinge te doen.  

2. Erediensdeelname in konsistorie: 

Lidmate word versoek om sover 

moontlik binne die kerkgebou aan die 

erediens deel te neem. Indien daar 

regtig „n (mediese) rede bestaan 

waarom lidmate in die konsistorie moet 

sit, word lidmate wat daar sit, 

aangemoedig om volledig deel te neem 

aan die liturgiese handelinge van die 

erediens soos gemeentesang, 

geloofsbelydenis en dies meer. 

Aanbidding en lofprysing van God vind 

nie plaas deur passief na die TV-skerm 

te kyk nie. Erediensbywoning gaan 

immers oor lidmate se “ere-diens” aan 

God deur deelname aan sang, gebede 

en belydenis! Lidmate word ook versoek 

om te bly sit tot dat afkondigings 

afgehandel is.   

 
VERJAARSDAE 

Baie geluk aan almal wat DV hierdie 
week verjaar! 

Sondag, 30 Augustus 
Sr Engela Kruger  082 490 8467 
Jsr Elma vd Schyff  083 456 2938 
Jbr Lourens Venter 083 965 7321 
 
Maandag, 31 Augustus 
Sr Antoinette Coetzee 082 328 1739 
Sr Wilna Stavast  081 271 0493 
Sr Maryna vd Walt  082 054 1020 
 
Dinsdag, 1 September 
Br Theo Coetzee  083 538 3162 
Jbr Aldru Opperman 018 292 1969 
Jsr Anke v Jaarsveld  
 
Woensdag, 2 September 
Sr Lu Erasmus  082 553 6040 
Jbr Benjamin Terblanche   
 

mailto:siekes@oosdoppers.co.za
http://www.oosdoppers.co.za/
http://www.facebook.com/oosdoppers

Vrydag, 4 September 
Sr Chrisda du Plooy 018 290 6738 
Sr Ria v Eden  018 290 5543 
Br Sagie Venter  082 713 9664 
 
Saterdag, 5 September 
Sr Lallie v Zyl  072 141 8316 
Sr Elna Visagie  082 329 5450 
 
 

ANDER AFKONDIGINGS 

•  Liefdegawe vanoggend vir  

   Barmhartigheid.  

•  Gawe by die deure vanoggend vir  

   Bedieningshulp.  

•  Gawe volgende Sondag vir die  

   Belydenisklas uitreik. 

•  Vrywillige bydrae vir voertuigsekuriteit  in   

   die bussies by deure. 

•  Diensbeurte: Groep 40 en 41.  

 
KENNISGEWINGBORD 

● Groenwilgers - Lentedag vir 

bejaardes 3 September 

● Frankfort Riviertoer 2-6 Desember. 

 
 

 BELYDENISKLAS GROBLERSHOOP 

UITREIK 
  

Die belydenisklas sien al sommer baie uit 

na hulle jaarlikse uitreik! Anders as in die 

verlede, gaan ons hierdie jaar nie 

Botswana toe nie, maar wel Groblershoop 

toe om daar ondersteuning aan die 

Cornelius Bediening te gee. Hierdie jaar 

vind die uitreik plaas van 3 tot 9 Oktober. 

Ons weet dat die hele gemeente in hierdie 

jongmense se opgewondenheid deel en 

daarom vra ons weer met vrymoedigheid 

die gemeente om hulp. Om `n suksesvolle 

uitreik te hê, benodig ons nog die volgende: 

● `n Kombi of soortgelyke voertuig. 

● 2 Sleepwaentjies - 6 voet en groter 

● 1 GROOT gazebo 

● 2 Groterige tente (slaap 3 persone 

met bagasie) 

● 2 Kamp-yskassies 

● Koekies en beskuit 

● Voorbidding en  

gebedsondersteuning 

Die belydenisklas het reeds `n paar rand 

ingesamel met die hamburgerverkope, 

maar kontant skenkings sal baie help om 

die kostes te dek. Indien jy met enige van 

hierdie items kan help, kontak asseblief vir 

ds. Karel. 

 
  

HULP BENODIG IN ONS KERKTUIN 

Ons het 6 mense nodig om ons te help - 

elkeen neem verantwoordelikheid vir „n 

bedding, hou dit  in stand en versorg dit. 

Kontak asb. vir Dirk Lubbe (082 771 9245) 

indien jy hiermee kan help. 

 

HULPMIDDELS VIR 

KLEUTERBEDIENING WORD GEVRA 

Ons soek nog 3 kinder-tafeltjies en 

ongeveer 8 kinder-stoeltjies vir ons 

kleuterbediening. Indien daar dalk sulke 

tafeltjies en stoeltjies nie meer by u huis 

gebruik word nie, sal ons dit waardeer 

indien u so iets vir ons kan skenk. 

 
 

HOSPITAALBESOEK-DIENSGROEP 

Die diensgroeplede kry elkeen „n week om 

lidmate in die hospitaal te besoek en dan 

bietjie kontak te behou sodra die persoon 

ontslaan is sodat hulle nie by die huis 

swaar kry nie. 

Indien daar lidmate is wat bereid is om 

betrokke te raak by hierdie diensgroep kan 

u asb vir Anna Smith skakel: 082 765 9813 

BAIE DANKIE 

Die een oomblik het ons gereis, gekuier, 

gekerk en toe meteens was Christa siek, 

met beenmurgkanker gediagnoseer, geen 

weerstand en vir 26 dae in afsondering vir 

„n swaminfeksie in Pretoria- Ooshospitaal. 

Nou tuis nog steeds in afsondering onder 

behandeling en chemo. Dit is „n geweldige 

ingryp en stem mens tot diep introspeksie 

maar veral ook gewaarwording! 

Al was dit by tye donker, kon ons die krag 

en wonderlike liefde van Jesus Christus 

beleef maar veral ook hoe vol liefde en 

omgee die predikante, broers en susters 

van die gemeente van Potch-Oos is.  

Aan elkeen van julle wat op enige wyse 

maar veral dmv gebed ons in hierdie tyd 

gedra en ondersteun het, sê ons baie, baie 

dankie. Daar lê nog „n lang pad voor maar 

met ons Hemelse Vader se genade en 

julle, as ons liewe brs en srs, se gebede en 

ondersteuning, is ons vol hoop en geloof vir 

die draaie wat dié pad vir ons mag inhou. 

Liefde en dankbaarheid. 

Willem en Christa Pienaar 

 

DANKIE 

Ek wil graag vir Ds. Piet, Tannie Rieëtte, 

Ds. Karel, Susan en Philip Hattingh bedank 

wat my in die hospitaal kom besoek het. 

Dankie vir die huisbesoek ds. Piet en 

tannie Rieëtte: dankie vir die pragtige 

Laventel potplantjie, dit het my dadelik 

beter laat voel. 

Dankie aan elke lidmaat wat vir my op 

facebook, whatsapp sterkte toegewens het 

en ook in julle gebede opgedra het. Ek 

waardeer elkeen opreg. 

Die liefde en omgee wat ons as gesin 

ervaar in die laaste drie jaar in Potch- Oos-

gemeente kan ons nie in woorde beskryf 

nie. 

Liefde, Shantell Andersen 

 

DIAKONIE:  KOSKAS 

Ons herinner u om asb steeds by te dra vir 

ons Diakonie se koskas omdat daar maar 

op gereelde basis kospakkies vir gesinne 

gepak moet word. 

Baie dankie vir u ondersteuning! 

 

 BEROEPE NUUS 

BEROEPE AANVAAR 

·         Ds DG Zwemstra [Dinant] van 

Bloempark na Strand. 

 

 

BEDIENING-NA-BUITE 

-Die saaier- 

Russiese Federasie:  Bid vir goeie 

vordering met ons Bybelvertalingsprojekte 

in Osseties, Jakoetsk, Boerjat en Basjkiers.  

Bid ook dat meer Russe die Bybel sal lees 

en verstaan.  Bid vir ons Bybelgenootskap 

wat moeilike tye beleef. 
 

Kazakstan:  Bid asseblief vir die 

godsdienstige situasie in ons land.  Die 

Moslemgeloof neem toe en baie 

Christenkerke is gesluit.  Dit is baie meoilik 

om hier te werk.  Bid asseblief vir ons 

personeel. 
 

Kirgisië:  Bid vir Bybelwerk in hierdie land.  

Dank die Here vir fondse wat ontvang is 

sodat daar met die vertaling van die Ou 

Testament in hedendaagse Kirgisies begin 

kan word.  Bid dat dit vir ons moontlik sal 

wees om bekostigbare Bybels aan die 

kerke beskikbaar te stel. 

                                            Susters 
 

Hand 2 : 46 - 47a 

“Hulle het almal elke dag getrou by die tempel bymekaar gekom, van huis tot huis die 
gemeenskaplike maaltyd gehou, hulle kos met blydskap in alle eenvoud geëet en God geprys.” 
 

Dankie aan elke suster vir haar dienswerk in ons Here se kerk 
 

TEESKINKGELEENTHEID 
Tee word vandag in die Skuur bedien onder die leiding van  Christa van der Walt  (groep 

15); Em Volschenk (groep 29)  en Shantel Andersen (groep 30).      
 

Baie dankie aan die groepsusters en hul groepe se susters en broers wat met die skink en 
opwas help! Ons moedig susters en broers aan om te kom help met die skink en 

opwas - so leer ons mekaar en ons nuwe groepe beter ken! 
 

 

SUSTERSBYDRAE 
Kyk gerus uit vir ons bruinkoevert waarin jy jou sustersbydrae kan sit en 
in  die  kluis kan gooi! (Beskikbaar op die tafel in die kerk se portaal en ook in 
die skuur se portaal). 
Die susters se fondse word verkry uit elke suster se vrywillige bydrae  (R150 
per jaar) en die fondse wat geïn word tydens fondsinsamelingsgeleenthede. 
Hierdie geld word gebruik om uit te reik na minderbevoorregtes en daar word 
jaarliks aan verskillende verdienstelike instansies, hoofsaaklik in  

                    Potchefstroom, donasies gegee. 
                          

 
KWARTAALPROGRAM 

DATUM DAG TYD WIE AKTIWITEIT 

13 Sep Sondag 19:00 Blok A Ouderlingevergadering - 
verversings 

18 Sep Vrydag 18:30 Blok D/ 
Almal 

Gaweveiling en Nagmaalete 

 
BAIE DANKIE AAN ONS BORG VAN DIE WEEK 

OOSDOPPERTJIES 
 

Nuus uit die Bybelkoerant 

Abram en Lot uitmekaar 

BET-EL.  -  Die bekende grootboer Abram en sy broerskind Lot se paaie het 

vandeesweek geskei. 

Die twee het sedert hulle hulle etlike jare gelede in Mesopotamië in Kanaan 

tuisgemaak het, bymekaar gebly, maar daar het in die laaste tyd skynbaar 

onoorbrugbare probleme tussen die twee ontstaan.  Die hele aangeleentheid is op die spits 

gedryf toe daar „n onverkwiklike rusie tussen Abram en Lot se veewagters ontstaan het oor 

weiding en waterputte.  Harde woorde het geval voordat hulle ooreengekom het om elkeen 

sy eie gang te gaan. 

Stadsvaders hier is verbaas dat Abram toegelaat het dat sy nefie Lot, wat baie jare sy junior 

is en tot nog toe onder sy sorg was, verreweg die beste daarvan afgekom het deurdat hy hom 

in die vurgbare Jordaanvallei tuisgemaak het.  „n Bron na aan die familie wys egter daarop 

dat Abram „n man van vrede is wat tot elke prys spanning wil vermy,  selfs ten koste van 

homself.  In „n kort persverklaring het Abram gesê dat hy as nuweling in Kanaan nie 

probleme in die land wil veroorsaak nie.  “Die prys wat ek moes betaal vir vrede, is eintlik 

klein,” Het hy gesê. 

Lees hieroor in Gen. 13.      

 

 

GEDAGTE VIR VANDAG 

Zambië (15 - 29 Augustus 2015) – Ons is diensknegte 

Stap saam met TOPIA op ‟n reis van verandering. Sien die impak van ‟n bybelse lewens- 
en wêreldbeskouing in mense, gemeenskappe en nasies. Luister hoe die stories ontvou 
in en deur God se kerk. 

Tydens hierdie besoek aan Zambië het ek opnuut bewus geword hoe groot die voorreg is 
om God se diensknegte te bedien en by te staan. Gedurende die week was ek by 
Covenant College en oor die naweke het ek oudstudente in hulle gemeenskappe besoek. 
Dit was lekker om aan huis by die leiers en hulle gesinne te kon kuier en tipiese Afrika 
gasvryheid te kon beleef.  

Tydens hierdie besoek het ek van publieke vervoer gebruik gemaak en is my integriteit 
deeglik getoets. Toe ons by Luangwabrug stop, het ‟n medepassasier my gevra of ek van 
die vruggies wat op die mark verkoop word, sal eet. My antwoord was dat ek in die 
gemeenskappe waar ek bly, eet wat hulle my aanbied. Sy koop toe vir my van die 
gedroogde vis. Ek dink sy het gedink ek jok en wou my toets. Ek het egter baie lekker aan 
die vis gesmul. Toe ek gedurende die naweek na Chipata op pad was, het die 
busbestuurder vir my ‟n gebraaide muis op ‟n stokkie aangebied wat langs die pad verkoop 
word. Soos Paulus vir die Grieke geskryf het, het ek toe maar ‟n Griek geword en dit geëet. 
Die vleis self was lekker, maar ek het beslis nie van die harige buitekant gehou nie. Toe hy 
my vra hoe dit gesmaak het, en ek sê dat ek nie van die hare hou nie, het hy my daarop 
gewys dat baie mense eers die hare afhaal voor hulle dit eet – vir my was dit egter te laat! 
Ek het gesien hulle eet dit hare en al, toe maak ek ook maar so. 

Ek het die module, Christelike karakter, vir die studente by Covenant College aangebied. 
Ons het biddend in die Bybel God se diensknegkarakter bestudeer. Vanuit ons verhouding 
met God het ons ook na ons self as diensknegte gekyk. Ons het weer besef ons mag nie 
net bloot dien wanneer ons wil en dit ons pas nie; nee, ons is voltyds diensknegte. Dit is ‟n 
lewensingesteldheid en deel van ons identiteit. In die middae van die tweede week het ek 
Bybelse lewens- en wêreldbeskouing aan die kleuteronderwysers wat kindertjies in hulle 
dorpies bedien, aangebied. 

Ek het ook oudstudente in Nyimba, Chipata, Katete en Sinda besoek. Die doel van die 
besoeke was om die eerste boekie in die Waarheid en Versoening -reeks wat TOPIA besig 
is om te ontwikkel, bekend te stel. Die handleidings is ontwikkel om kerkleiers en hulle 
gemeentes in Afrika toe te rus om nasies te dissipel. Daar is ‟n handleiding vir toerusters 
en ook een vir deelnemers. Die handleidings is bybels begrond, maar spesifiek op die 
uitdagings en leuens gerig wat op die platteland in Afrika van toepassing is. Die eerste gids 
in die reeks is baie goed ontvang en is sodanig saamgestel dat leiers op hulle eie ander 
leiers kan toerus en inspireer om meer en meer God se lig in hulle gemeenskap te wees. 

Gebede: 
·         Dank en prys die Here vir wie Hy is. 
·         Bid vir die uitbou van God se koninkryk in Afrika. 
·         Bid vir kerke en kerkleiers in Afrika. 
·        Bid dat die Waarheid en versoening-reeks ‟n koninkryksimpak sal hê. 

Voetspore van hoop-blog – teken in vir nuus en fotos: (1) Gaan na die TOPIA-webblad 
(www.topia.org.za). (2) Klik op die blog-skakel. (3) Tik jou e-pos besonderhede in die 
Voetspore van Hoop-blokkie in. (4) Klik op subscribe.  

 
 

http://www.topia.org.za/

